
Annotatsiya: Ushbu maqolada mamlakat aholisi sonining ortishi 

va jadal suratlarda o’sib borishi, joriy davlatning iqtisodiyotiga ham 

katta ta’sir ko’rsatadi, uning rivojlanishiga olib keladi va bu holat 

o’syotgan aholi uchun yangi ish o‘rinlari, sifatli ta’lim va tibbiyot 

muassasalari qurish kabi bir qancha muhim strategik vazifalarni 

ishlab chiqib, amalga oshirishni taqazo etadi. Aholi sonining ortishi 

iste’mol hajmining ortishiga olib keladi. Bu o’z navbatida ishlab 

chiqarishni kengaytirishga ham shart-sharoitlar yaratib beradi.  

Iste’molchilar sonining ortishi bir qatorda talabning ham ortishiga 

olib keladi. Bu o’z navbatida, talab bilan parallel holda taklifni ham 

shakllantiradi. 

Kalit so‘zlar: demografiya, aholi statistikasi, mehnatga layoqatli 

aholi, aholi harakati, aholi zichligi, aholi prognozi. 

ЗНАЧЕНИЕ СТАТИСТИКИ И ПРОГНОЗНЫХ 

ПОКАЗАТЕЛЕЙ РОСТА НАСЕЛЕНИЯ В НОВОМ 

УЗБЕКИСТАНЕ. 
Аннотация: В данной статье констатируется, что 

увеличение численности населения страны и быстрый рост 

текущего состояния также окажет большое влияние на 

экономику нынешнего государства, что приведет к ее развитию, 

и данная ситуация повлияет на разработку и реализацию ряда 

важных стратегических задач, таких как строительство новых 

рабочих мест, качественное образование и медицинские 

учреждения для растущего населения. Увеличение численности 

населения приводит к увеличению объемов потребления. Это, в 

свою очередь, создаст условия для расширения производства.  

Увеличение числа потребителей приведет к увеличению как 

спроса, так и спроса. Это, в свою очередь, формирует 

предложение параллельно со спросом. 

Ключевые слова: демография, статистика населения, 

трудоспособное население, движение населения, плотность 

населения, прогноз численности населения. 

THE IMPORTANCE OF POPULATION GROWTH 

STATISTICS AND FORECAST INDICATORS IN NEW 

UZBEKISTAN. 
Abstract: This article discusses the increase in the population of 

a country and its rapid growth, which significantly impacts the 

national economy and contributes to its development. This situation 

necessitates the development and implementation of various strategic 

tasks, such as creating new job opportunities, building quality 

educational institutions, and establishing healthcare facilities to meet 

the needs of the growing population. The population growth leads to 

an increase in consumption. In turn, this creates conditions for the 

expansion of production. The rise in the number of consumers also 

leads to an increase in demand, which, in turn, shapes the supply in 

parallel with demand. 

Keywords: demography, population statistics, working-age 

population, population movement, population density, population 

forecast. 

Kirish. 
Yangi O‘zbekistonda aholi o‘sish 

statistikasi mamlakatning ijtimoiy va 

iqtisodiy rivojlanishini baholashda, shu 

jumladan mehnat bozorining holati, 

sog‘liqni saqlash tizimining 

samaradorligi, ta’lim va ijtimoiy 

xizmatlarning rivojlanishi kabi sohalarda 

muhim ahamiyatga ega. Aholi sonining 

o‘sishi yoki kamayishi mamlakatning 

umumiy barqarorligi, ijtimoiy barqarorlik 

va iqtisodiy o‘sishning asosiy 

ko‘rsatkichlaridan biri hisoblanadi. Shu 

nuqtai nazardan, aholi o‘sishi 

statistikasining tahlil qilinishi, 

kelajakdagi demografik prognozlar, 

resurslar taqsimoti va ijtimoiy siyosatni 

shakllantirishda juda muhim rol 

o‘ynaydi. 

Aholi o‘sishi bilan bog‘liq statistik 

ma'lumotlar, aholining yashash 

darajasini, iqtisodiy rivojlanishning 

barqarorligini va mintaqaviy farqlarni 

o‘rganishga yordam beradi. Shu bilan 

birga, bu statistik ma'lumotlar ijtimoiy 

xizmatlar sohasidagi ehtiyojlarni 

aniqlash, mehnat bozorining 

muvozanatini ta’minlash va iqtisodiy 

resurslarni samarali boshqarishga imkon 

yaratadi. Shunday qilib, aholi o‘sishining 

statistikasi nafaqat mamlakatning hozirgi 

holatini baholash, balki uning 

kelajakdagi rivojlanish prognozlarini 

shakllantirishda ham katta ahamiyatga 

ega. 

Mavzu bo‘yicha adabiyotlarni 

tahlili. 

O‘zbekistonning demografik 

rivojlanishini tahlil qilgan iqtisodchi 

olimlar, aholi o‘sishining ijtimoiy va 

iqtisodiy rivojlanishga ta'sirini 

ta’kidlamoqda.  

Shavkat Rasulov kabi olimlar, 

mamlakatda aholi sonining o‘sishi 

mehnat bozoriga va ijtimoiy 

infratuzilmalarga qanday ta’sir 

ko‘rsatishini o‘rganib, prognoz 

ko‘rsatkichlari orqali resurslar taqsimoti 

va ijtimoiy siyosatni shakllantirishning 

ahamiyatini ko‘rsatib o‘tgan. Ularning 

fikriga ko‘ra, aholi sonining barqaror 

o‘sishi mamlakat iqtisodiyoti uchun 

ijobiy omil bo‘lishi mumkin, lekin bu 

o‘sish barqaror iqtisodiy o‘sish va 

mehnat bozorining raqobatbardoshligini 

ta'minlash uchun to‘g‘ri siyosatni talab 

qiladi. 

Tursunoy Rakhmonova aholi 

o‘sishining ijtimoiy infratuzilmaga 

ta’sirini, ta’lim va sog‘liqni saqlash 

tizimlarining aholi sonining o‘sishiga 

moslashtirilishi zarurligini ta’kidlagan. 

U, shuningdek, aholi o‘sishini 

muvofiqlashtirishda davlatning aholi 

siyosatining markaziy ahamiyatga ega 

ekanligini ta'kidlashadi. 

Muhammadali Tursunov kabi 

olimlar, mintaqaviy aholi o‘sishini tahlil 

qilishda, aholi zichligi va resurslar 

taqsimotining mintaqaviy o‘zgarishlar 

bilan qanday bog‘lanishini o‘rganadilar. 

Ular mamlakatning turli hududlaridagi 

aholi o‘sishining o‘ziga xos 

xususiyatlarini tahlil qilish orqali, 

mintaqaviy rivojlanishni 

barqarorlashtirish va resurslar taqsimotini 

optimallashtirishni taklif qiladilar. 

Abdurashid Tashkentov kabi 

olimlar esa, statistik ma'lumotlar asosida 

aholi prognozlarini tuzishning 

muhimligini, bu prognozlar yordamida 

mehnat bozoridagi ehtiyojlarni qondirish 

va ijtimoiy siyosatni amalga oshirishning 

samaradorligini ta’kidlamoqda. 

Tadqiqot metodologiyasi. 

Ushbu tadqiqotda Yangi 

O‘zbekiston sharoitida aholi o‘sishining 

statistik jihatlari va prognoz 

ko‘rsatkichlarining ijtimoiy-iqtisodiy 

rivojlanishdagi o‘rni va ahamiyatini 

o‘rganish maqsad qilingan bo‘lib, ilmiy-

analitik usul, statistik tahlil usuli, 

solishtirma tahlil usuli, prognozlash 

usuli, grafik va vizualizatsiya usulidan 

foydalanilgan. 

Tahlil va natijalar. 
Aholi deganda tasavvurimizga 

muayyan hududi, qit’a, mamlakat, 

tuman, shahrida istiqomat qiluvchi 

insonlar majmui keladi,aslida bu ham 

xato fikr emas. Aholi harakati va boshqa 

turli sohalari bilan quyidagi maxsus fan  

Demografiya shug’ullanadi, Bu fan 

aholining tug’ilishi, o’limi, soni va aholi 

statistikasini o’rganuvchi asosiy sohadir 

Demografik statistika, aholi 

statistikasi - statistika fani tarmogʻi, aholi 

yoki uning alohida guruhlarining 

miqdori, tarkibi, joylashishi va takror 

barpo boʻlishi haqida statistik uslub 

asosida maʼlumotlar toʻplash, uni qayta 

ishlash va tahlil qilishni oʻrganadi. 

Demografik statistika aholi va 

demografik jarayonlar (tugʻilish, oʻlish, 

nikoh va ajralish, aholining takror barpo 

boʻlishi) haqidagi raqam koʻrsatkichlar 

yigʻindisidan iborat. Demografik 

statistika maʼlumotlaridan sotsial-

demografik tadqiqotlarda foydalaniladi.  

Aholi sonining oʻsishi - aholi yoki 

tarqoq guruhdagi odamlar sonining 

koʻpayishidir. Aholining oʻsishi 

isteʼmolning ortishi bilan bir qatorda, 

inson taraqqiyotida foydalanilgan 

resurslar tufayli biologik xilma-xillikning 

yoʻqolishi va iqlim o‘zgarishi kabi 

ekologik muammolarning keltirib 

chiqaruvchisi hisoblanadi. 

Barcha mamlakatlarda aholi 

sonining o’sishi iqtisodiyotning asosiy 

omillaridan biri hisoblanadi. Darhaqiqat, 

mamlakat aholisi sonining ortishi va 

jadal suratlarda o’sib borishi, joriy 

davlatning iqtisodiyotiga ham katta ta’sir 

ko’rsatadi, uning rivojlanishiga olib 

keladi va bu holat o’syotgan aholi uchun 

yangi ish o‘rinlari, sifatli ta’lim va 

tibbiyot muassasalari qurish kabi bir 

qancha muhim strategik vazifalarni 

ishlab chiqib, amalga oshirishni taqazo 

etadi Aholi sonining ortishi iste’mol 

hajmining ortishiga olib keladi. Bu o’z 

navbatida ishlab chiqarishni 

kengaytirishga ham shart-sharoitlar 

yaratib beradi.  Iste’molchilar sonining 

ortishi bir qatorda talabning ham 

ortishiga olib keladi. Bu o’z navbatida, 

talab bilan parallel holda taklifni ham 

shakllantiradi. Ushbu jarayonlar esa 

mamlakat iqtisodiyotiga ta’sir ko’rsatadi. 

Misol sifatida YaIMning ortishini 

olishimiz mumkin. Iqtisodiyotda 

ekstensiv o’sish tushunchasi mavjud 

bo’lib, u aholi sonining ortishi bilan birga 

YaIM hajmining parallel ravishda 

ortishini anglatadi. 

So’nggi yillarda O’zbekiston 

Respublikasining aholisi ham jadal 

sur’atlarda o’sib bormoqda. Xususan, 

yurtimiz aholisi soni 37,3 mln kishidan 

oshdi. Bu Markaziy Osiyoda 

yashovchilarning yarmini tashkil etadi va 

bu faqatgina Markaziy Osiyo aholisining 

deyarli yarmini tashkil etuvchi 

ko’rsatkich bo’lib qolmay, balki iqtisod 

rivojlanishi uchun asosiy turtki - 

mintaqadagi eng yirik iste’mol bozori 

ham hisoblanadi. “O‘zbekiston-2030” 

strategiyasining ikkinchi ustuvor 

yo‘nalishi ham mamlakatning iqtisodiy 

o‘sishi va aholi farovonligini oshirishga 

qaratilgan maqsadli yo’nalishi 

hisoblanadi. Aholi soni, uning qanday 

ko’rsatkichlarda o’sayotganligini va 

tarkibini o’rganishning asosiy usuli bu 

ro’yxatga olish hisoblanadi. Aholi sonini 

va uning qanday sur’atlarda o’sayotganini 

aniqlashda aholi ro’yxati boshlang’ich 

manba hisoblanadi. Bu manbani yillar 

kesimida ko’rib chiqamiz: 

O’zbekiston Respublikasida doimiy 

yashovchi aholining soni 2017-yilning 1-

oktyabrdagi holati bo’yicha 32 mln 511 

mingdan ortiq kishini tashkil etgan. Bu 

ko’rsatkich 2024-yilning 1-oktyabr 

sanasida esa 37 mln 355 mingdan ortiq 

kishini tashkil etyabdi. Ushbu 7 yil 

davomida yurtimiz aholisi qariyb 4 mln 

843 ming ortiq kishiga o’sgan. Bu albatta 

yaxshi natija, so’nggi ikki yilga nazar 

solaganimizda esa aholi sonining ortishi 

yiliga bir millionga yaqinlashayotganini 

ko’rishimiz mumkin. Bundan tashqari 

aholi sonining va joylashgan hududiga 

qarab eng ko’p va eng kam aholini 

qamrab olgan viloyatlarni ko’rishimiz 

mumkin. Jumladan,O’zbekistoning eng 

ko’p aholisi joylashgan hududi 

Samarqand bo’lib uning doimiy aholisi 

4 275,3 ming kishini tashkil etadi. Keying 

o’rinda Farg’ona viloyatining aholisi soni 

4 123,6 ming kishiga yetgan.Statistikada 

ko’rsatilishicha eng kam aholiga ega 

bo’lgan viloyat Navoiy bo’lib, aholisi soni 

1 090,0 ming kishini tashkil etadi. 

2024 yil 1 iyul holatiga 

O‘zbekistonning doimiy aholisi soni 37 

million 134 ming kishini tashkil etdi. Bu 

haqda Statistika agentligi hisobot berdi. 

Qayd qilinishicha, aholining 18 million 

696 ming nafari erkaklar, 18 million 437 

ming nafari ayollardir. Mamlakatning 

shahar aholisi soni 18,9 million kishini, 

qishloqlar aholisi 18,2 million kishini 

tashkil etadi. Agentlik ma’lumotiga 

ko‘ra, O‘zbekiston aholisining o‘rtacha 

yoshi 28,5 yilga teng. Taqqoslash uchun, 

2014 yilda aholi o‘rtacha yoshi 27,3 yil 

edi. O‘zbekistonda mehnatga layoqatli 

yoshdagi fuqarolar umumiy aholi 

sonining 56,4 foiziga teng. Shu bilan 

birga, mehnatga layoqatli yoshdan 

kichiklar 32 foiz, mehnatga layoqatli 

yoshdan kattalar 11,6 foiz. Doimiy aholi 

sonining eng ko‘pi Samarqand viloyatida 

qayd etilgan – 4 million 249 ming nafar. 

Bu butun O‘zbekiston aholisining 11,4 

foizi degani. Shuningdek, Farg‘ona (4,1 

million kishi), Qashqadaryo (3,6 million 

kishi), Andijon (3,4 million kishi) va 

Namangan (3,1 million kishi) 

viloyatlarida nisbatan ko‘p aholi 

istiqomat qiladi. 2024-yil 1-iyul holatiga 

O‘zbekistonning doimiy aholisi soni 37 

million 134 ming kishini tashkil etdi (1-

rasm).  

  
1-rasm. Doimiy aholi sonining jinsi, shahar va qishloq joylari bo‘yicha 

taqsimlanishi. 

Qayd etilishicha, aholining qariyb 18 million 696 ming nafari erkaklar, 18 

million 437 ming nafari ayollar hissasiga to‘g‘ri keladi. Mamlakatning shahar aholisi 

soni 18,9 million kishini, qishloqlardagi aholisi 18,2 million kishini tashkil etadi. 

Respublika aholisining o‘rtacha yoshi 28,5 yosh bo‘lgan. Taqqoslash uchun, 

2014-yilda aholi o‘rtacha yoshi 27,3 yosh edi. 

 
2-rasm. Aholining guruhlari va jinsi bo‘yicha taqsimlanishi 

O‘zbekistonda mehnatga layoqatli 

yoshdagi fuqarolar umumiy aholi 

sonining 56,4 foiziga teng. Shu bilan 

birga, mehnatga layoqatli yoshdan 

kichiklar 32 foiz, mehnatga layoqatli 

yoshdan kattalar 11,6 foiz. 

Doimiy aholi sonining eng ko‘p 

ulushi Samarqand viloyatida qayd etilgan 

- 4 million 249 ming nafar. Bu butun 

O‘zbekiston aholisining 11,4 foizi 

degani. Shuningdek, Farg‘ona (4,1 

million kishi), Qashqadaryoda (3,6 

million kishi), Andijon (3,4 million kishi) 

va Namangan (3,1 million kishi) 

viloyatlarida nisbatan ko‘p aholi 

istimoqmat qiladi. 

 
3-rasm. O‘zbekiston Respublikasi bo‘yicha aholi zichligi 

Doimiy aholisi sonining ulushi eng 

kam hudud Sirdaryo viloyati bo‘lib, u 

yerda 922,1 ming kishi yashamoqda. 

Navoiy (1,1 million kishi), Jizzax (1,5 

million kishi), Xorazm (2 million kishi) 

viloyatlari va Qoraqalpog‘istonda (2 

million kishi) nisbatan kam aholi 

istiqomat qiladi. 

Xulosa va takliflar. 

Yangi O‘zbekiston sharoitida aholi 

o‘sishi statistikasini chuqur tahlil qilish 

va prognozlashtirish ijtimoiy-iqtisodiy 

siyosatni samarali yuritishning muhim 

omillaridan biri hisoblanadi. Aholi 

sonining yildan-yilga ortib borayotgani, 

ayniqsa mehnatga layoqatli yoshdagi 

aholining yuqori ulushi, mamlakat uchun 

ulkan demografik imkoniyatlar eshigini 

ochmoqda. Shu bilan birga, bu jarayon 

iqtisodiy resurslar taqsimoti, ijtimoiy 

xizmatlar sifati, bandlik va infratuzilma 

masalalarini qayta ko‘rib chiqishni talab 

etadi. 

Tadqiqot davomida aniqlanishicha, 

2017–2024-yillar oralig‘ida O‘zbekiston 

aholisi soni qariyb 4,8 million kishiga 

ko‘paygan. Bu esa yiliga deyarli 1 

millionlik o‘sish sur’atini bildiradi. 

Aholining bunday jadal o‘sishi ichki 

talabning oshishiga, ishlab chiqarish 

hajmining kengayishiga, yangi ish 

o‘rinlari va ijtimoiy xizmatlarga bo‘lgan 

ehtiyojning ortishiga olib kelmoqda. 

Aholi o‘rtacha yoshining 28,5 yil atrofida 

bo‘lishi esa O‘zbekistonni yosh va 

mehnatga layoqatli aholiga boy davlat 

sifatida ko‘rsatadi. 

Demografik statistikaning to‘g‘ri 

yuritilishi, ro‘yxatga olish 

jarayonlarining sifatli amalga oshirilishi 

nafaqat mavjud holatni baholash, balki 

kelajakdagi demografik tendensiyalarni 

aniqlashda ham muhim ahamiyat kasb 

etadi. Hududlar kesimida aholining 

notekis taqsimlangani esa mintaqaviy 

siyosatda muvozanatli yondashuvni talab 

qiladi. 

Yuqoridagi omillarni inobatga olgan 

holda, aholi o‘sishi statistikasi davlat 

siyosatining markaziy yo‘nalishlaridan 

biri bo‘lishi kerak. Bu borada ilmiy 

asoslangan prognozlar, aniq statistik 

tahlillar va demografik tendensiyalar 

asosida ijtimoiy-iqtisodiy strategiyalar 

ishlab chiqilishi zarur. Faqat shundagina 

O‘zbekiston aholi salohiyatidan to‘liq va 

samarali foydalanish, iqtisodiy 

barqarorlik va ijtimoiy farovonlikka 

erishish mumkin bo‘ladi. 

